
శ్రీరంగమహత్త్వము











		
స్పదంబై వెలయు; నందుఁ గుసుమములయంద రజోవిజృంభణంబును,

భృంగంబులయంద మాతంగదానాభిలాషణంబులును, నదులయంద ప్రతి

కూలప్రవర్తనంబులును, గిరులయంద భోగానుపాలనంబును, శబ్దస్వరూ

పంబులయంద ధాతువిపర్యయంబును గాని యొండెడల నరయక మెఱయు;

నచట శిశిరకర కరనికర విశద కేసరికిశోరకేసరంబులు సరసబిశాంకురశంక

నొండొండ తుండంబులఁ బుడుకు శుండాలంబులును, శుండాలగండమండల

కండూనిరసనమసృణంబులగు నరాళకరాళ నఖరశిఖరంబులం గల చిత్రకా

యంబులును, జిత్రకాయకుటుంబినీతనుస్తనస్తన్యపాలపరిపుష్టాంగంబులగు

కురంగలోకంబులును, గురంగడింభంబులం గూడిచెరలాడు రేచులును, రేచు

గూనల నేచినమక్కువం బ్రక్కల డాఁచు బిడాలంబులును, బిడాలంబుల

పోరెలు సారెలం దెరలక మరగి తిరుగు గిరికలును, గిరికానికరంబుల నిజభోగం

బులం బొదవి యనురాగం బొసఁగు నాగంబులును, నాగంబుల కెండరాకుండ

విరివిగల పురులు విచ్చి చేరవచ్చు ఋషివర్ణన(?) మయూరంబులును గలిగి

యుల్లసిల్లునందు.

	క.	
ద్వాదశ వార్షిక సత్రము

మోదంబున శౌనకాదిమును లొనరింపం

గాఁ దద్విలోక నోత్సుకు

లై దివ్యక్షేత్ర వన మహాచలవాసుల్.

	సీ.	
పల్లవారుణజటాభారు, లారచిత త్రి

పుండ్రాభిరాములు, భూతిలిప్త

సర్వాంగు, లుజ్జ్వలస్ఫటికాక్షసూత్రులు,

రుద్రాక్షభూషణరుచిరు లమరఁ

బుణ్యతీర్థోదక పూర్ణకమండలు,

లజినోత్తరీయు, లత్యంతమృదుల

పరిధౌత వల్కలపరిధాను, లభినవ

దండపాణులు, దీప్తదహనతేజు



	 







	తే.	
లలఘు దివ్య తపశ్శక్తికలితు లఖిల

వేదవిద్యారహస్యసంవేదు, లసమ

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

